
Pirogazni vodorod sulfid, karbonat angidrid va kislorod saqlagan 

uglevodorodlardan ishqorli sorbentlar yordamida tozalash jarayonida 100-120 tonna 

atrofida chiqindi hosil bo‘ladi va u tizimli tarzda qurilmadan qayta ishlanmasdan 

chiqarib yuboriladi. Ushbu chiqindi “Sariq moy” deb nomlanadi. Chiqindi tarkibi 

o’rganilganda u ikki qism(uglevodorodli tarkib va ishlatilgan ishqor)dan iborat 

ekanligi aniqlangan. Chiqindi tarkibidagi uglevodorodli tarkib tindirish orqali ajratish 

mumkinligi va ekstraksiyalash usulida birlamchi qayta ishlab ekstrakt va rafinatga 

ajralishi tadqiqot natijalariga asosan aniqlangan. Tadqiqotlarda aniqlangan qiymatlar 

asosida chiqindi “Sariq moy”ni qayta ishlashning texnologik ishlab chiqildi (1-rasm). 

Texnologik tizim 4 bosqichdan iborat: 

1 - Chiqindi “Sariq moy”ni quyib olish va tindirish: Sig‘imdan “Sariq moy” 1-

aralashtiruvchi ekstraktorga quyiladi va u yerda tindiriladi. Jarayon 1-aralashtiruvchi 

ekstraktorning 1/3 qismi bo‘sh qolguncha davom ettiriladi. Har gal yangi xom ashyo 

yuklanishiga qadar tindirishda hosil bo‘lgan ishqorli suv 1-aralashtiruvchi 

ekstraktorning ostki qismidan chiqarilib turiladi. Bunda ishqorli suv bilan 

uglevodorodli tarkibni chiqib ketmasligini nazoratga olish kerak. Belgilangan hajmga 

erishilgandan so‘ng uglevodorodli tarkibda qolgan ishqor, suv bilan yuviladi. 

2 - Suv bilan yuvish: Aralashtirgichni ishlatgan holda 1-aralashtiruvchi 

ekstraktorning yuqori qismidan yuvish suvi uzatiladi. Bunda uglevodorodli tarkibda 

qolgan ishqor eritmalari suv bilan yuviladi. Aralashtirish jarayoni to‘xtatiladi va 

zichliklar farqi hisobiga suv-ishqorli aralashma jihozning ostki qismiga yig‘iladi. 

Uglevodorodli tarkibning chiqib ketmasligini nazorat qilgan holda jihozning ostki 

qismidan o‘z bosimi ostida suv-ishqorli aralashma chiqariladi. Jarayon uglevodorodli 

tarkib neytral bo‘lguniga qadar davom ettiriladi. 

 
1-rasm. Chiqindi “Sariq moy”ni qayta ishlash jarayonining texnologik sxemasi: 1-

aralashtiruvchi ekstraktor; 2-tindirgich; 3-bug‘latgich; 4-maydalagich; 5-sig‘im, 6-

nasos. 

I-chiqindi “Sariq moy”, II-suv, III-Ishlatilgan ishqorli, IV-erituvchi, V-ekstrakt, 

VI-bug‘latish gazi, VII-polikrotonaldegid. 

3 - Eksrtaksiyalash: 1-aralashtiruvchi ekstraktorda neytrallangan uglevodorodli 

tarkibni aralashtirgan holda uning pastki yon tomonidan erituvchi uzatiladi. Bunda 

ekstraksiya jarayoni amalga oshib, uglevodorodli tarkibdagi erituvchida eriydigan 

qism erituvchiga o‘tadi. Aralashtirish jarayoni to‘xtatiladi va aralashma tindirish 

orqali ekstrakt va rafinatga ajratiladi. Tinigan ekstrakt 1-aralashtiruvchi 

ekstraktorning o‘rta qismida joylashgan klapanni ochish orqali 5-ekstrakt sig‘imiga 

oqib tushadi. Bu jarayon rafinat tarkibida erituvchida eriydigan modda to‘liq ajratib 

olinguncha davom ettiriladi. Oxirgi bosqichda aralashtirib turgan holda 1-

aralashtiruvchi ekstraktorning pastki yon tomonidagi klapanni ochish orqali 

aralashma 2-tindirgichga oqib tushadi. Barcha aralashma tindirgichga oqib o‘tgach 

klapan yopiladi. 1-aralashtiruvchi ekstraktor chiqindi “Sariq moy”ni quyub olish va 

tindirish bosqichiga o‘tkaziladi. 

4 - Rafinatni tindirish: Rafinatni tindirish 2-tindirgichda amalga oshiriladi. 

Ma’lum vaqt tindirishga qo‘yiladi va tindirgichni yon tomonida joylashgan chiqarish 

quvuri klapani ochilib ekstrakt o‘z bosimi bilan 5-ekstrakt sig‘imiga tushadi. 

Tindirgichdagi ekstrakt chiqarib olingach, 2-tindirgichning ostidagi klapan ochiladi 

va siquvchi qurilma yordamida rafinat siqiladi. Natijada rafinat lentali konveyer bilan 

jihozlangan 3-bug‘latgichga quyila boshlaydi. Bug‘latgichga uzatilgan mahsulot 

bug‘latish gazi yuborish orqali uning tarkibida qolgan erituvchi chiqarib olinadi. 

Erituvchidan ajralgan polikrotonaldegid granulalari 3-bug‘latgichning ostki yarim 

konus qismiga yig‘iladi. Barcha polikrotonaldegid yig‘ilgach, bug‘latish gazini 

yuborish to‘xtatiladi. 3-bug‘latgichning ostida joylashgan klapan ochiladi va 

polikrotonaldegid granulalari 4-maydalagichga tushadi va u yerda kukun holatiga 

keltiriladi va qadoqlanadi. 

Shunday qilib, chiqindi “Sariq moy”ni tindirish va ekstraksiya usulida qayta 

ishlashning kichik sanoat qurilmasi yordamida polikrotonaldegid olish mumkinligi 

aniqlandi. 

Olingan polimer - polikrotonaldegid sanoatning turli tarmoqlarida: 

sopolimerlashda somonomer sifatida, plyonka tayyorlashda, sirt qoplamalari 

kompozitsiyalari olishda bog‘lovchilar, turli polimerlar uchun modifikator sifatida va 

plastik surkov materiallari ishlab chiqarish sohasida quyuqlashtiruvchi o‘rnida 

ishlatishga tavsiya beriladi. 

